
Араб арбагI къоялъ райцентралда ва росабалъ 
тIобитIана КIудияб бергьенлъиялда хурхун, 
районалъул гвай. Гьениб гIахьаллъи гьабуна 
учреждение-организациязул хIалтIухъабаз, роса
базул жамагIатазгун бутIруз, школлъималаз. 

Цебеккунго тасдикъ гьабураб программаялда 
рекъон, хас гьабун, щибаб идараялда тIадкъан 
рукIана рацIцIалъи гьабизе участкаби. 

РацIцIалъи иманалъул бащалъи кколинги 
бугелъул, жидерго иман бихьизабуна росабазул 
гIадамазги росабазул къватIал, азбар-къоноялда 
сверухъ бакIал, лъаразулгун ГIандигIоралъул 
рагIаллъаби рацIцIиялдаги гIахьаллъун. 

ЦIумадисезул 
         гьаракь

Ассаламу гIалайкум!

Голос 
Цумады

Терроризмалде дандечIараб районалъул комиссиялъул 
хIалтIулъ гIадатлъун билълъараб буго росабалъ данделъаби тIо
ритIи. Гьал къояз комиссиялъул иргадулаб данделъи тIобитIана 
Гъоркьгьаквари росулъги. Данделъиялда хал гьаруна маялъул къо
яз районалда хIинкъигьечIолъи букIинабиялда сверухъ гьарулел 
тадбиразул, Гъоркьгьаквари, ТIадгьаквари ва  ЦIумада росдал 
администрациябаз терроризмалъулгун экстремизмалъул идеоло
гиялде данде гьабулеб профилактикияб хIалтIул хIакъалъулъ ва 
цогидалги суалазул.

Маялъул байрамал тIоритIулаго районалда хIинкъигьечIолъи 
букIинабиялда сверухъ гьабулеб хIадурлъиялъул бицун кIалъазе 
вахъарав МВДялъул районалда бугеб отделалъул начальник Ба
гьавудин Багьавудиновас бицана  байрамал тIоритIилалде хал 
гьаризе ругин лъел хIавузазул, гIадамал ракIарулел  ва цогидалги 
кIвар цIикIкIарал бакIазул. Гьел мурадазе гIоло заманалъ районалда 
ругел Липецк областалъул жанисел ишазул  управлениялъул хIал
тIухъабигун цадахъ гьаризесел тадбирал мухIкан гьарун ругин 
абуна гьес.

Байрамазул къояз цIаккеялдаса цIуни мурадалда районалда 
гьарулел тадбиразул бицана райадминистрациялъул бетIерасул 
заместитель МухIамадрасул Гагиевас. 

ЧIунтизе тараб Гъокьгьаквари  росдал клубалъул рахъалъ 
районалъул прокурорасул  бадибчIваялъе жаваб гьабулаго 
Гъоркьгьаквари росдал администрациялъул бетIер Рашид 
АхIмадовас рахIатхун бицана исана кIиабилеб сон бугилан клуб 
къачIаялъе  квал-квал гьабулеб  газ бачине бахъараб проекталъул 
суал тIубазе кIоларого.

КIалъазе вахъарав райадминистрациялъул бетIерасул замес
титель МухIамад ГIисаевас данделъаразул  пикру буссинабуна 
маялъул байрамкъояз райцентралда ва росабалъ гIадамал 
ракIарулел бакIазда хIинкъигьечIолъи ва цIаккеялдаса цIуни 
мурадалда гьарулел тадбиразде тIадеги цIикIкIун кIвар кьезе 
ккеялда.

Гъоркьгьаквари, ТIадгьаквари ва ЦIумада росдал поселе
ниябазда терроризмалде ва  экстремизмалде данде гьарулел 
профилактикиял тадбиразул бицун кIалъазе рахъана  адми
нистрациябазул бутIрул Рашид АхIмадов, Сулейман Сулейманов 
ва Шамил ХIасанов. Гьезул кIалъаяздасан бичIчIулеб букIана 
гIолохъабазда терроралъул кьогIлъи  бичIчIун букIин. Гьеб суал 
росдал администрациялъул ва мажгиталъул кидагосеб халкквеялда 
гъоркь букIин баян гьабуна  бегавулзабаз. Бицана  гьединго 
росабалъ г1олилазда  ва школлъималазда  гьоркьор    тIоритIулел  
спортивиял ва цогидалги  тадбиразул,  полициялъулалгун  гьабулеб  
цадахъаб хIалтIул.

Жиндирго кIалъаялда районалъул прокурор Ильяс Вакиловас 
лъикIаблъун бихьизабуна терроризмалъулгун экстремизмалъул 
идеологиялде данде гьабулеб  хIалтIи  букIине ккей гьоркьоса 
къотIи гьечIеб,  киналниги рахъал жанире рачараб, районалъул 
гIадлу-низам цIунулел органазул вакилзабигун диниял церехъаби 
гIахьал гьарураб

Хал гьарурал суалазда тIасан комиссиялъ рекъон кколел 
хIукмабиги къабул гьаруна. 

Гъоркьгьаквари тIобитIана 
АТКялъул данделъи  Бищун лъикIав тохтур

Нилъер ракьцоял

ЖамагIаталъул   газа
 Гвай

Дагъистан Республикаялъул сахлъи 
цIуниялъул министерствоялъ тIобитIараб 
«Бищун лъикIав тохтур»  конкурсалъул 
хIасилал рачунаго, республикаялдаго би-
щун цIакъав тохтурлъун рикIкIана нилъер 
ракьцояв,  республикаялъул кIиабилеб 
больницаялъул бетIерав тохтур  МухIамад 
ИмангIалиев.

 Щуго соналда жаниб  МухIамад Расу-
ловичас тIадегIанаб даражаялде бахинабу-
на жинца нухмалъулеб больница.

Баркула МухIамадида тIадегIанаб цIар, 
гьарула хадубккунги хIалтIулъ чIахIиял 
бергьенлъаби, щулияб сахлъи ва хъизан-
рукъалъулаб талихI.

Цо-цо бакIазда, шагь
ранухккун гIебеде, лъаразул 
рагIаллъабазда, полициялъу
лазул постазда  чIана махи
гъутIби.

ЖамагIаталъул газа кьур
даги рекIунин абухъего, хал
къалъул газа-белалгун цIил
цIал-жулалги цоцалъ рекъана, 
ай, райцентралдаги росабалъги 
халатаб хасалидасан хадуб 
ихдалил берцинаб нур рещ
тIана. Кири кIодо гьабеги. 

Райадминистрациялъул са
нитарияб комиссиялъул сек
ретарь, гвай тIобитIиялъул 
гIуцIарухъан ТIагьир АхIмадо
васул рагIабазда рекъон, 
гвай тIобитIиялъул аслияб 
мурад букIана санитарияб 
рацIцIалъи цIуниялде гIада
мазул кIвар буссинаби ва 
районалъул экологияб хIал 
лъикIлъизабиялде гьел ахIи.

2015 �����������������������������������������������������������        соналъул���������������������������������������������������         10 �����������������������������������������������      ноябралда��������������������������������������         �����������������������������������   Россиялъул�������������������������    ХIукуматалъ къабул гьа-
бураб  «Россиялъул Федерациялда цIаккеялдаса цIуниялъул низамалъулъ 
хиса-басиял гьари» ва 2012 соналъул 13 августалда Дагъистаналъул 
ХIукуматалъ къабул гьабураб   «Дагъистан Республикаялда  бакъвараб  
хер бухIиялде данде гьарулел тадбирал» хIукмабазда рекъон гьукъараб  
буго ихдада гIалахазда  бакъвараб хер бухIизе. 

Гьел хIукмаби рукIаниги, бакъвараб харида цIа рекIинабугеян  
районалъул рохьил  магIишаталъул хIалтIухъабаз райгазеталде хъвалел 
макъалабиги, гьабулеб   бичIчIи кьеялъулаб хIалтIи бугониги, камулел 
гьечIо гIалахазда, мегъазда, хабалазда ва цогидалги бакIазда бакъвараб 
хер бухIи.  ГIадат хIисабалда, гIемерисеб мехалъ гьебги кIудияб цIаялде  
сверула. Чан нухалъ рухIарал  рохьал?! Чан нухалъ ахIуд рахъарал 
районалъул росабалъегун цогидал районазде цIа ккаралъуре кумекалъе?!

Цоги нухалъ абизе бокьун буго районцояздаги, рохьил расалъабаздагун 
гIалах-мегъазда хIухьбахъулезда, рохьоб цIа ккеялъе гIиллалъун жиб 
ккараб бакъвараб хер бухIаралъухъ, къануналда рекъон, къотIулин 
гIакIабиян.

РФялъул административияб ихтияр хвезабиялъул кодексалъул 8.32 
статьяялда рекъон гIадамазда 2000-5000 гъурущ,  хъулухъчагIазда  70
00-50 000  гъурущ   ва  юридикиял   лицабазда- 50 000-100 000 гъурущ 
гIакIадул къотIула.

Россиялъул Уголовнияб кодексалъул  261 статялда рекъон къотIула 
250 000-400 000 гъурущ гIакIадул ялъуни  8 соналъ эркенлъиялдаса махI
рум гьарула 100 000-300 000 гъурущ гIакIаги къотIун.

Гьари буго, кинабгоги хIисабалде босун, тIабигIаталдехун ракI
унтараб бербалгьи гьабеян ва, рохьоб цIа ккараб хIужа тIатани, сордо-
къоялъулаб мухь инчIого ахIизе рес кьолеб  рохьил хъаравуллъиялъулаб 
8-800-100-94-00 телефоналде ахIеян.

                                                                                    ПатIимат ЯхIяева  

-Хейруланам МухIамадович, 
тIоцебесеб иргаялда, лъазе бо­
кьилаан медицинаялъулабищ 
яги административиябищ кколеб 
бетIерав тохтурасул  хъулухъ? 
ГIиллаго гьечIого кьечIо суал... 
РукIуна гIарзал, кида аниги, 
Анам хIалтIуда ватуларин, бетIе­
рав тохтурас тIубазе кколеб 
чанги суал букIунин унтаразул 
абун…

-ГIемерал хиса-басиял кко
лел руго ахираб заманалда ни
жер хIалтIулъ, цо-цо мехалъ 
нижгоцин хадур гъезе кIоларедухъ. 
Гьеб хъинтIула гIадатияй сани
таркаялъул хIалтIудасан бай
бихьун бетIерав тохтурасулалде 
щвезегIан. Абулеб буго бетIерав 
тохтур вукIине кколин хIалтIул 
менеджерлъун, ай, гIадатияб ма
цIалъ абуни,   больницаялъул  ва 
гьелъул хIалтIухъабазул цебе
тIеялъе гьарулел хIалтIабазул  нух
малъулев специалистлъун. ГIе
мерал хъулухъал тIаде ккола бе
тIерав тохтурасда, гьединлъидал, 
камизе ккола цо-цо мехалъ хIал
тIудасанги: гьеб букIуна  райад
министрациялъул данделъабазде 
ахIараб мех гуребги,  больницаялъул 
кIвар бугел цо-цо суалалги рорхун 
нижерго министерствоялъул  нух
малъулелгун дандчIварабги, дове-
гьаниве вортанхъаравги. Гьеб ме
халъ кколеб бугоха дир хIалтIи 
административияб букIин, амма 
дида киданиги кIочонаро дун, 
тIоцебесеб иргаялда, тохтур вукIин. 
Хиса-басиязда бихьизабухъе, ме
неджерлъи нилъер шартIазде 
данде кколеб пиша гьечIо,  гьеб 
хъулухъ «нухда ине» батила ре
гионазул шагьаразул чIахIиял 
больницабазда. 

-ПалхIасил, дуца къабул 
гьарула унтаралги?

-Дица къабул гьарула унта
ралги, дунги хъахIаб халгIаталъулав 
вугелъул, гьарула малъа-хъваялги, 

ритIула хас гьарун профилалда 
рекъарав специалистасухъеги, 
хал гьабула унтаразулги. ЦохIо 
хIалтIуда гуребги букIуна гьебго 
низам, тохтур кивго тохтур вуго: 
рокъовги, къватIивги, сапаралдаги. 

-Гьанже рачIина гара-
чIвариялъул аслияб суалалде. 
Къадисеб стационар - гьеб щиб 
кколеб, щай гьелде рачIарал, 
дагьалищ гIарзал ругел гIа­
дамазул, хасго чIахIияб гIе­
лалъул. Кинал хъулухъал щолел 
гьеб къагIидаялъ сах гьарулезе?

-Къадисел стационаразда 
сверухъ гIемераб хабар буго. 
Нижго лъикIал лъугьун рагьарал 
жал гьелги гуро, гьелъие гъул
басана республикаялъул сахлъи
цIуниялъул министерствоялъул   
хIукму. Министрасул амру тIу
бачIого нижги тIубаларо, гьелда 
нахърилълъун руго нижги 
хIалтIулел. 

Медалалъул кIиго рахъ 
букIунебго гIадин, буго лъикIабги 
квешабги рахъал стационаразул 
суалалъулъги. 

Больницаялда вегарасе що
лелго гIадинал медицинаялъул 
хъулухъал щола стационаралда  
вугесеги. Киназулго гуро ресал-
шартIал рукIунел батIи-батIиял 
гIиллабазда бан больницаялда ре
гизе. Гьединазеги рес гьечIеб буго 
къадисеб стационар къалъизегIан 
процедурабиги гьарун, къалъудасан 
рокъове ине. Къалъудасан гьебго 
койкаялда вегарав цогидасе гьа
була гьединабго медицинаялъул  
хъулухъ, ай, цо койкаялъ хIебтIулев 
вуго кIиго чи. 

Унтарав сах  кинаб къагIи
даялъ ва кин дару  гьабизе  кко
леблъи лъикI лъала  тохтурасда, 
сордо-къоялъулаб халгьабиялде 
хIажатав вугони,  гьес вегизавула 
больницаялда. Цебеккун абухъе, 
больницаялдагун поликлиникаялда 
тIуралел  хъулухъал щола къадисеб 

стационаралда сахгьавулесе ан
кьаз халатрахъичIого, кIиго-лъабго 
къоялда жаниб. 

Гьеб буго гьелъул батIалъи ва, 
аслияб къагIидаялъ, росабалъан 
рачIаразе бакIал гьечIого, цIун  
рукIунел больницаялъул палатаби, 
цокъадаралъ «эркенлъулел» руго 
рикIкIадасан рачIарал регизаризе. 
БичIчIула, гьеб къагIида  къабул 
гьабулеб гьечIо гIадамаз,  ни
жер хIалтIулъги гIемер хиса-ба
сиял кколел руго гьелда бан, 
мукъсанлъабиги  гIемер кколел 
руго нижер коллективалъе. 

-Кинаб унтиха  сахлъилеб 
къалъизегIан больницаялдаги 
вегун, хIасил  кьелищ гьедин 
сахгьариялъ? 

-ХIасилни букIинарищха, къа
дисеб стационаралдаги гьелго гIа
датиял дарабиги къагIидабиги хIал
тIизарулелъулха сахгьариялъулъ. 
Жакъасеб медицинаги къойидасан 
къойиде цебетIолеб буго, ва нижер 
хIалтIулъги  цо къадаралъулаб бакI 
ккола операцияби гьарун хадусел 
къоязго унтарал нахъе риччалеб 
къагIида  хIалтIизабиялъги.

-Кинал документал хIажа­
лъулел къадисеб стационаралда 
сахгьавулесе?

-Масала, хирургияб гIахьаллъи 
(операция) гьечIого рорчIулареб 
хIал бугони, хIажалъула гIадатияб 
больницаялда вегулелъулго гIадин, 
гьарурал киналго халгьариязул 
(анализал) кагътал-справкаби. Пас
порт ва направление бугони гIола, 
цоги батIиял документал хIажа
лъуларо. 

-Щиб дуца абилеб гьеб 
цIияб къагIидаялда хурхун  рай­
онцоязда?

-КинабгIаги кумек  гьабуларо 
медицинаялъ  инсанасе, гьес  жин
дирго   сахлъиялде  кIвар кьечIо
ни, сахаб гIумруги тIаса бищун, 
жиндаго тIад хIалтIичIони.  Рохизе 
ккараб иш буго районцояз жидерго 
сахлъиялде кIвар кьолеб букIин. 
Амма нижго пашманлъулеб хIу
жа буго къадисел стационарал  
рагьиялъ къоло кIиго койка нижер 
дагьлъи, гьелъ рачуна штатал 
къокъ гьариялдеги. Гьари буго 
районцоязда, бугеб хIалги нижги 
ричIчIун, сабруялда рукIаян боль
ницаялда регизаричIилан. Къва
ригIарал дарабиги  кидаго гуро  
рукIунел, амма битIараблъун би
хьуларо унтараз жидее кколарелги 
дараби тIалаб гьабиги. 

Киназего гьарула сахлъи.   
    
         Хадижат Залимханова

  Гара-чIвари

Агъвали райцентралда цебегоялдаса тира-сверизе ва гIодор чIун 
хIухьбахъизе санагIатаб бакI гьечIоялъиялъ рахIат хун рукIунаан 
гIадамал. Чанго соналъ цебе стадионалда аскIоб ГIанди гIурул рагIалда 
АхIмад Давудовас гъутIби чIун, хIор гьабун хIухьбахъиялъе парк гьабизе 
байбихьана. Гьале гьанже гъутIбиги чIахIалъана, гIадамазе гIодор чIезе 
скамейкабиги лъуна ва радал-бакъанида гьенире хьвадулел гIадамалги 
цIикIкIана. 

Къокъабго заманалда жаниб хIухьбахъиялъе санагIатаб берцинаб 
бокIоналде сверана гьеб бакI. ХIалтIудаса рачIун хадур чIахIиялги, 
гIисиналги ракIарулаан гьенире тира-сверизе ва  бацIцIадаб гьава цIазе. 
Рогьалилъго щолаан гьенире ухIудиялъул хIалцен бугел лъималги рачун 
эбел-эмен, гьединго пенсионерал. Райцентралда гIумру гьабулел гIадамаз 
ракI-ракIалъулаб баркала загьир гьабулеб буго АхIмад Давудовасе 
хIухьбахъиялъе гьединаб санагIатаб бакI гIуцIиялъухъ, гьарулеб буго 
гьесие чорхое сахлъи ва талихI. Ниж гIадин, Аллагьги разилъаги гьесда.

                                                                    
                                                                     Сайха МухIамадова  

 Халкъалъул баркала
Къадисеб стационар: харбал ва хIакъикъат

ЦIуне рохь цIа ккеялдаса

ХъахIал халгIатал ретIарал гIадамал хал­
къалъул пикрудулъ кидаго рукIана хIилла-рекIкI 
гьечIеб кумек жидехъан щолел, дарабаз гуребги, 
жидер хIалимаб каламалъгицин унтарасул рекIее 
бигьалъи кьолел, унтарасул бищун захIматал 
лахIзатазда аскIор эхетулел. Аби бугелъулха 
тохтурзаби нилъер гIумрудул къайицадахъал 
ругин-дунялалде раккаралдаса ахираб сапаралъ 
инегIан.

Больница  ккола унтарас ахирисеб божилъи 
тохтурзабазда лъолеб ва Аллагьасул хIалкIо­
лъиялдалъун гьезул кумекалдаса жидее бигьалъи 
щолеб бакIлъун. Амма гьелдаго цадахъ гIемерал 
балъголъаби жинца цIунараб, жинда сверухъ 
гIемерал суалалги бахIсалги рукIунеб бакIлъунги 
ккола больница. Дагьал гурелъулха халкъалда 
гьоркьор ахираб заманалда тохтурзабазул 
гъалатIазулги, лъайкьей кьучIдасанго хун 
букIиналъ, гIарцухъ щвараб  лъаялъ гьезул, хасго 
гIолохъанал специалистазул гьечIеб щвалде 
щвараб махщелчилъиялъулги, росулел-толел 

ришватазулги рукIунел харбал, хасго социалиял 
гьиназда.

Гьале иргадулаб нухалъги раккана харбал, 
хасго харабазул, къадисеб стационаринги абун, 
таманаб манзилги тун хьвадизе кколел ругин 
райбольницаялде щибаб процедураялде, цадахъ 
кьолел гьечIин дараби, гIемерисел гьелги росизе 
кколел ругин, сордо-къоялъ гьабизе кколеб дару-
сабаб, цо гIужалъги гьабун толеб бугин, дур 
койкаялъ къалъудасан хадув цогидав унтарав 
«къабул гьавизе» кколинги абун, нахъе ритIулел 
ругин абун. Дида лъалеб мехалъ къадисеб 
стационар букIана къоялъ больницаялдаги вегун, 
гьаризе кколел дарабиги щун, радалги «гьебго 
хIалтIуде» вачIине, унтарав къасиялде рокъове 
унеб къагIидаялъул. Амма гьанже койкаялъул 
«гьеб хъулухъ» хисун бугеб къагIида. 

РагIаралдаса бихьараб лъикIиланги бугелъул, 
пикру ккана райбольницаялъул бетIерав тохтур 
Хейруланам Дибирасулаевасулгун гьеб суалалда 
сверухъ гара-чIвари гьабизе.



3                        ЦIумадисезул гьаракь                        2019 соналъул 26 апрель

20 апрелалда Лъондода росулъ тIобитIана нилъер ракьцояв, 
UFCялъул чемпион ХIабиб НурмухIамадовасул призазе гIоло райо-
налъул школлъималазда гьоркьоб математикаялъул интеллектуалияб 
хIай.

Гьелъул гIуцIарухъабилъун рукIана районалъул лъайкьеялъул 
управление ва Мах1ачхъалаялдаса  «Надежда» школа. Олимпиада 
тIобитIиялъул мурад букIана математикаялъе пагьму-гьунар бугел 
цIалдохъаби гьитIинаб гIуждаго тIатинари, хадубккунги гьезулгун 
гьабулеб хIалтIи цIикIкIинаби, цIалдохъабазул лъаялде рокьи куцай, 
цIалуе шартIал гIуцIи ва  чIезари.  Балеб гIаздахъ, квачараб гьава-
бакъалъухъ балагьичIого, олимпиадаялда гIахьаллъизе рачIана 
КIванада, Хуштада, ТIинди, ТIиссиахикь, Инхокъвари, Метрада, 
Силди, Сасикь, Гъоркь ва ТIадгьаквари, Гьадири, Гьигьалъ росабазул 
школазул ва Агъвали гимназиялъул  5-11 классазул ункъогоялде 
гIагарун цIалдохъан. 

Олимпиада рагьулаго, районалъул лъайкьеялъул  управ
лениялъул «Пагьму бугел лъимал» централъул директор ГIалихIажи 
ХIусеновас бицана районалда лъайкьей цебетIезабиялде, пагь
му-гьунар бугел цIалдохъабазе шартIал чIезариялде кIвар 
кьеялъул, баркана цIалдохъабазда районцояв-спортсменасул цIар 
кьураб олимпиадаялъулъ гIахьаллъизе рес щвей, гьарана гьезие 
бергьенлъаби, байрам гIуцIаралъухъ лъандадерие баркалаги загьир 
гьабуна.

Гьалбадеридехун саламалъулаб кIалъайгун цее яхъарай  
Лъондода росдал школалъул директор ПатIимат ГIабдулмажидовалъ 
абуна  жакъасеб конкурс кколин математика бокьулезе тIобитIулеб. 

-Бокьун буго  цIалдохъабазда дагьабги цIикIкIун математикаги 
лъазе ва   гьезул гьелдехун  рокьи бижизабизе. ГIадада гурелъул 
абулеб математика гIелмабазул хан бугин. Лъай бугеб гIел хIажат 
буго улкаялъе гьелъул метерисеб къо ракIчIараб ва  хIалхьараб 
букIиналъе,-янги абун ПатIиматица  конкурс рагьараблъун лъазабуна. 
Гьединго баркиялъулал  кIалъаял гьаруна «Надежда» фондалъул 
нухмалъулесул заместитель Шамил ГIабашиловас,  Дагъистаналъул 
ЕГЭялъул  хIалтIабазул халгьариялъул экспертнияб комиссиялъул 
гIахьалчи  ХIабибула ХIабибулаевас, Дербент шагьаралъул лъа
бабилеб гимназиялъул мугIалим Гюльмира Юсуфовалъ.

ХIаялъул чемпионазегун призеразе  кьезе рихьизарун рукIана 
15 000, 10  000 ва 5  000 гъурущ  ва  ХIабиб НурмухIамадовасул 
гIумруялъул бицарал тIахьалгун дипломал. Бергьарал ц1алдохъа-
базул муг1алимзабазеги бук1ана ч1езабун 5 000-5 000 азар гъурущ 
премия.

5 классазул цIалдахъабазда  гьоркьоб тIоцебесеб бакI щва-
на ТIадгьаквари школалъул цIалдохъан Фатима ЯхIяевалъе, 
кIиабилеб-Агъвали гимназиялъул цIалдохъан  Шамил Абакаровасе 
ва лъабабилеб бакI-КIванада росдал школалъул цIалдохъан Хадижат 
ГIумархIажиевалъе.

6 класс.  1.ГIабдулхIакъова ПатIимат (Агъвали),  2. ГIабдулхаликъ 
Къурачев (Лъондода), 3. ГIабдула АхIмадов  (Гъоркьгьаквари). 

7 класс: 1.МухIамад МухIудинов (Агъвали),  2.ГIабдулхIакъ 
ГIабдулхIакъов (ТIадгьаквари), 3. Аминат ГIабдулаева (ТIинди) ва 
ГIабдула ГъазимухIамадов (Лъондода).

8 класс: 1.МухIамад ГIабдулхIакъов (ТIадгьаквари),  2.СагIад 
ГьитIинов (Лъондода), 3.Мадина Бадрудинова (Агъвали).

9 класс: 1.ХIажимурад МухIамадов (ТIиссиахикь), Абубакр 
Асадулаев (Лъондода), 3.Мадина ГъазимухIамадова (Гьигьалъ) ва 
Написат АхIмадова (Хуштада). 

10 класс: 1.Фатима ГъазимухIамадова (Гъоркьгьаквари), 
КIванадаса Нажмудин Гъазиев ва Агъвалиса Фатима Билалова 
мустахIикълъана премиябазе.  

11 класс: 1.Аминат МухIамадова (Гьигьалъ),  2.Адилгерей 
ХIасанов (Лъондода), 3.ГIисадибир ГIисадибиров (КIванада).

Хасаб призалъе мустахIикълъана Болъихъ районалъул ГIалахъ 
росдал лицеялъул анлъабилеб классалъул цIалдохъан  МухIамадов 
ГIабдула. Гьаниб тIанкI лъун тезеги бегьилаан,  амма...

Лъаларо, цогидазе гьелъ кинаб асар гьабурабали, амма кIиго 
соналъ цебе «ТIадруссун, магIарухъе» проекталъул хIакъалъулъ 
рагIидал, дунго цIакъ йохана. РакIалде ккола, гьеб суал цохIо 
лъандадерие гуребги, киназего гIахьалаб бугин, дагьал гурелъул 
нилъер районалда гIадамалги гочун хутIарал, чIунтиялде ккарал 
росаби ругел.

ЧIахIияб гIелалъул чамалиго цIаракиги хутIун,  школа къаялъул 
хIинкъи бук1ана Лъондода. Гьеб рахъ лъикIлъизабизе кумек гьабуна 

«ТIадруссун, магIарухъе» проекталъул автор, сахаватав инсан 
МахIачхъалаялда гIумру гьабулев  тохтур МухIамад Асадулаевас. 
Киназго рахъ ккуна гьеб проекталъул ва ахIи бана Лъондода росдал 
школалда хIалтIизе мугIалимзаби хIажат рукIиналъул. РакIалде 
кколеб букIана лъималцин гьечIеб школалъе мугIалимзаби щайилан. 
Амма лъималги «ратизаруна» ва рагьана 50 лъимералъе бакI бугеб 
интернат. Бажарун гьелъие нухмалъи гьабулеб буго гIолохъанав 
специалист МухIамадхIажи Ибрагьимовас.

МухIамад Асадулаевасул рагIабазда рекъон, росуцоязги, 
цо-цо лъале-хъвалез жидерго лъале-хъвалезда бицунги, «данде 
гьарун» руго росдал школалда цIализе лъимал. ГьабсагIат гьеб буго 
васазул интернат, армиялда гIадабин абуниги, бегьулеб къагIидаялъ 
хIалтIулеб. 

Аслияб жо, гьенибго малъулеб буго хирияб Къуръанги. Радал 
школалде лъимал унел руго Къуръанги цIалун, гьелъул дарсги лъун. 

ЦIалдохъабазул географияги миллатги батIи-батIияб буго, амма 
гьезго абухъе, гьезул буго гIаммаб цIар: «Асадулаевасул лъимал». 
ГьечIо цIалдохъабазухъ кодор телефонал-планшетал, эбел-инсулгун 
бухьен кколеб буго директорасдасан, сордо-къоялъ кваназарулел 
руго ункъо нухалъ,гьенир хIалтIулел руго  жидецаго тIадеги мухьги 
чIезабун Россиялъул батIи-батIиял регионаздасан мугIалимзаби. 
ЦIалул соналъул хIасилазухъ балагьун санайил  цо-цо мугIалим 
витIула МухIамадица жинцаго харж гьабун  7-10 къоялъ хIухьбахъизе 
Турциялде.    

ГIадада ккечIо гьабураб хIалтIи. Ахирал соназ цIалдохъабаз 
рихьизарулел руго предметазулал районалъул олимпиадабазда 
лъикIал хIасилал. Бихьа-рагIана «балъгояб» хабар лъималаз жидедго 
гьоркьоб гIараб ва ингилис мацIалъ бицунеб букIин, гIурус мацIалда 
кIалъай буго шагьаралъулаздаса тох гьечIеб. Авар мацIалдаги 
«тункизе» дие бакI батичIо. 

20 апрелалъ тIобитIараб интеллектуалияб хIайги МухIамадил, 
МухIамадхIажил ва школалъул директор ПатIиматил цадахъаб 
хIалтIул хIасил ккола. Санайил гьединалго тадбирал  тIоритIизе 
ракIалда буго гьезда. 

Гьанжеги тIадруссина хIаязде ва гъоркьехун кьела гьелъул 
хIакъалъулъ цо-цо гIахьалчагIазул пикраби. РакIалде ккола 
цIалдохъабаз гьезул магIна битIун босилин ва цIалуде жеги 
цIикIкIараб кIвар кьелин.

МухIамад Асадулаев: -Гьаб тадбиралда олимпиадаян абуниги, 
нижер пикру буго  щибаб предметалъул интеллектуалиял хIаял 
хIисабалда  гьеб тIобитIизе.  Конкурсги лъазабун букIана гьелъие 
берцинаб гIаммаб цIар ургъиялъул сайгъатги чIезабун буго. Цояз 

бачIана «Белингиялъул хIаял» абураб, бокьилаан гIадамазги 
цIалдохъабазги жидерго фантазия бихьизабизе. Районазда гьоркьосеб 
гьабилин абидал, аслияв спонсор ХIабиб НурмухIамадовас абуна 
нилъерго лъималазе кьун лъикIин цIикIкIараб кIварилан. Нижецаги 
рахъ ккуна, биччанте нилъерго лъимал лъик����������������������   I цIализе, жидерго ха-
дубккунисеб  къисмат бухьинабизесеб махщалида рекъонниги,  лъай 
камил гьабизе. Лъавукълъиялдаса захIматаб щибго гьечIин ккола 
дидаго ва баркала кьола жакъасеб гIелалъе захIматал шартIазухъ 
балагьичIого, ракIунтун дарсал кьолел унго-унгоял мугIалимзабазе. 
Нижеда ракIалда буго хадубккун ясазеги гьединабго интернат 
рагьизе, росу гьава-бакъ квачараб бакI букIин хIисабалдеги босун, 
спортивиял цо-цо тайпабаздеги кIвар кьезе.

ГIалихIажи ХIусенов: -Баркала олимпиадаялъул гIуцIа
рухъабазеги, гIахьалчагIазеги. Аслияб жо буго бокьулеб ишалъулъ 
гIахьаллъи. Гьадинал тадбираз квербакъула лъималазул цIалудехун 
гъира базабизе.

ПатIимат ГIабдулмажидова: -Баркала киназего. РакIалде 
ккола  цебечIараб масъала  дагьабниги нижеца тIубан батилин. 
Умумузги цIалдохъабазги мугъ рехичIого, гьумер буссинабизе 
ккола лъаялде, лъималазул пагьму цебетIезабиялде.  Хасаб баркала 
буго росуги рахьдал мацIги цIуниялде кIвар кьолев  МухIамад 
Асадулаевасе. Жакъа нижер школалда цIалулел руго лъарагIалги, 
тумалги,  магIарулалги. Лъандадерилги магIарулги мацI бичIчIулеб 
буго гьезда. ШартIал рукIинчIелани, эбел-инсуца нижеда лъимал 
божизарилароан. Гьезул божилъи ритIухъ гьабизе ниж хIадурал руго, 
жеги тIаде рачIаниги къабулги гьарила. 

Шамил ГIабашилов: - «Надежда» рахIмуялъулаб фондалъул  
аслиял  ишазул цояблъун ккола лъайкьеялде кIвар буссинаби. Жакъа 
вохарав вуго ХIабибицаги районцоязул лъай борхизабиялде кIвар 
кьолеб букIиналда. Гьеб ккола  къуватав чи гIакъил кколин  гуреб, 
гьаб  игIланалда хъвавухъе, гIакъилав чи къуватав вукIин бичIчIизаби. 
ГIакъилаб, битIараб гали босулеб, тIекъалдаса рикIкIалъараб 
гIел куцай буго нилъеда тIадаб. Аллагьасул кириги, гIадамазул 
баркалаги цIикIкIараб хIалтIи  гIуцIаралъухъ МухIамадиеги спонсор 
ХIабибиеги кIудияб баркала. Нижеда  ракIалда буго хадубккун 
гьелъул программа жеги гIатIид гьабизе.

ХIабибула ХIабибулаев:-ЦIалдохъанасулъ математикияб 
маданият, пикру куцай ва ургъизе тIами буго математикаялъул 
мугIалимасул масъала. Геометриялъул масъалабазулъ букIунеб 
гIемерсюжеталъулал рахъаз рес кьола батIи-батIиял пикраби загьир 
гьарун ургъизе тIамизе, цIалдохъабаз жидерго пикру загьир гьабизе. 
Жакъа олимпиадаялде росарал масъалабиги нижеца бехе нижерго 
цIалул идараялда хIалтIизарулел школалъул программаялдаса 
гIуцIарал рукIана. ЦIалдохъабазул хIасилаз рес кьолеб буго нижее 
гьезда математикаялъул батIи-батIиял бутIабазда гьоркьоб бугеб 
бухьен дагьабниги бичIчIун ва бихьун бугин абизе, цо-цо хIалтIаби 
цереккун гьезда дандчIвачIел хIалтIабаздаса ругониги. 

Математикияб  маданият захIматалъ куцала, гьелъулъ буго  
гьаб тадбиралъулги хаслъи. ГIакъиллъиялъулъ къуват букIин куцай 
буго лъималазул кумир ХIабибицаги олимпиадаялъул масъалаги 
бихьизабун. ХIасилазги гIахьалчагIазул къадаралъги рази гьаруна, 
бихьулеб буго мугIалимзабазул хIалтIи къойидаса къойиде хIалтIи 
лъикIлъулеб букIин. 

Гюльмира Юсуфова: -МугIалимасул масъала ккола цере
чIарал масъалабаздаса хIинкъичIого, жидерго пикру загьир 
гьабизе цIалдохъаби куцай. Гьаниб бугеб ракI рагьараб ахIвал-
хIал бихьидал бичIчIана, цIалдохъаби хIадур рукIин цоцалъ гурел, 
масъалаби-мисалалгун «гугаризе, речIчIизе». Чара гьечIого хIажатаб 
тадбир буго цIалул программаялъулъ. Баркала гIуцIарухъабазеги 
спонсоразеги. Амма рекIее лъикIаб асар гьабуна интернаталдегун 
школалде щвараб мехалъ. Гьеб буго халкъалъулги росдалги ургъел 
бугезул хIалтIул хIасил. Росаби чIунтизе тани, гIурус мацIалъ 
«къулчIун» тIагIинехъин буго рахьдал мацIги. МацIги, миллатги, 
гьелъул хаслъиги цIуниялъе МухIамадица кIудияб хIалтIи гьабулеб 
буго. Цоги нухалъ баркала киназего.

Тадбиралъулгун проекталъул кIваралъул бицарал ва гIуцIа
рухъабазе баркала загьир гьабурал кIалъаял гьаруна мугIалимзабаз: 
Агъвалиса Хадижат ХIамидовалъ, Хуштадаса  ИсмагIил ХIанаповас 

ва  Гьигьалъа МухIамад АбутIалибовас.
БукIана тадбиралда батIи-батIиял предметазда хурхун 

суалал кьеялъул конкурсги, битIараб жаваб кьурасе тIахьал 
кьейги. Иргадулаб тадбир лъугIана. Хадусеб ингилис мацIалъул 
интеллектуалияб хIай букIине бугилан букIана гIуцIарухъабазул 
хабар. Балагьун рихьилин…

                                                            Хадижат Залимханова

ГIакъилав чи - къуватав
МацIги, росуги цIуниялда ва цIилъиялда тIад хIалтIулел руго лъандал. Гьеб бихьана, немцазул гIалимчи Карл Фридрих Гауссица абухъего, гIелмабазул  

къирал - математикаялъул олимпиада тIобитIулаго, иргадулаб нухалъги Лъондоде щваразда

В нашей стране  участились случаи суицида. Суи-
цид - умышленное  самоповреждение со смертельным 
исходом(лишение  себя жизини). Причиной  могут 
служить острые конфликты в учебе, семье и интимно - 
личностных сферах.Эта проблема, на которую должны 
обращать пристальное внимание родител и педагоги.  

Важно постоянно помнить, что за любое суици-
дальное поведение ребенка в ответе взрослые. Ко всем 
намекам на суицид следует относиться со всей серьез-
ностью. Изучение проблемы суицида среди молодежи 
показывает, что в целом ряде случаев подростки реша-
лись на самоубийство в целях обратить внимание ро-
дителей, педагогов на свои проблемы и протестовали 
таким страшным образом против бездушия безразли-
чия, цинизма и жестокости взрослых. Решаются на та-
кой шаг, как правило, замкнутые, ранимые по характе-
ру подростки от ощущения одиночества, собственной 
ненужности, стрессов и утраты смысла жизни. Сво-
евременная психологическая поддержка, доброе от-

ношение оказанное подросткам в трудной жизненной 
ситуации помогли бы избежать трагедии. Учителям 
необходимо способствовать формирование позитивно-
го мышления(отношения  к жизни)   учащихся.

В связи с этим, уважаемые родители, призываем 
вас быть внимательными к своим детям, особенно 
мальчикам подросткового возраста. Проследить за тем, 
где и как они проводят время, с кем общаются. Обрати-
те внимание на общение с лицами старшего возраста, 
при малейшем подозрении на отрицательное влияние 
круга общения, вызовите на откровенный разговор. Не 
позволяйте своим детям находиться после 22 часов на 
улице без сопровождения взрослых.

В случаях обнаружения тревожных признаков, а 
именно: неадекватного поведения, восприятия окру-
жающего, изменений в худшую сторону физического и 
морально психологического состояния вашего ребенка 
надо  незамедлительно принимать меры по оказанию 
помощи.

Спасите своего ребёнка

На основании Закона РФ «О воинской обязанности и военной службе» и 
Указа Президента РФ № 13 5 от 3 0 марта 2019 года, согласно плана подготовки 
и проведения призыва на военную службу в апреле-июле 2019г., на территории 
Цумадинского района РД с 01.04.2019г. по 15.07.2019г. проводится призыв граждан 
на действительную военную службу в Вооруженные Силы РФ.

Явке на призывной пункт Цумадинского района, для призыва на 
действительную военную службу, подлежат все граждане 2001 года рождения, 
которым ко дню призыва исполнилось 18 лет, а также граждане, родившиеся в 
1992-2001г., у которых истекли отсрочки от призыва или не призванные ранее на 
действительную военную службу по различным причинам.

Все граждане, подлежащие призыву на действительную военную службу в ВС 
РФ, обязаны прибыть на призывной участок по адресу:

368900, РД, ����������������������������������������������������������������Цумадинский район, с. Агвали������������������������������������, ул. Правосудия, 19, точно в назна-
ченные дни и часы с документами, указанными в повестке.

Граждане, не получившие повестки о явке для призыва на действительную 
военную службу, обязаны прибыть в военный комиссариат Цумадинского района, 
имея с собой документы, удостоверяющие личность.

Граждане, не явившиеся на действительную военную службу или укло
нившиеся от явки на призывные участки, несут ответственность, согласно дей
ствующего законодательства.

           
                                                    Хабиб  Хабибов,   военный комиссар района

         С 1 января по 31 декабря 2019 г. на территории Цумадинского района проводится операция «Оружие - выкуп» 
по добровольной сдаче гражданами на возмездной основе незаконно хранящегося огнестрельного оружия, 
боеприпасов и взрывчатых веществ.

Постановлением правительства Республики Дагестан от 4 марта 2019 г. №36 внесены изменения в  
приложение к постановлению Правительства Республики Дагестан от 24 апреля 2014 г. №184 «О мерах по 
организации добровольной сдачи гражданами незаконно хранящихся огнестрельного оружия, боеприпасов и 
взрывчатых веществ», где  указана стоимость огнестрельного оружия, боеприпасов и взрывчатых веществ для 
предполагаемого выкупа у граждан. 

СТОИМОСТЬ 
огнестрельного оружия, боеприпасов и взрывчатых веществ  для предполагаемого выкупа у граждан

№ Наименование оружия, боеприпасов и Цена в

п/п взрывчатых веществ руб. за

единицу

1 2 3

1. Пистолет, револьвер 45000

2. Автомат 60000

3. Пулемет 75000

4. Подствольный гранатомет : 45000

5. Ручной противотанковый гранатомет 45000

6. Одноразовый гранатомет или огнемет 45000

7. Винтовка СВД 60000

8. Пистолет-пулемет 45000

9. Охотничий карабин 9000

10. Охотничье гладкоствольное ружье	 4500

11. Газовые пистолеты и револьверы отечественного производства 1500

12. Газовые пистолеты и револьверы иностранного  производства	 1500

13. Пистолеты и револьверы кустарного  производства 3000

14. Самодельное стреляющее устройство	 750

15. Взрывчатое вещество (тротил, пластид, аммонит,  аммонал и др. промышленного 
изготовления) за 1 грамм 

16. 	 Взрывное устройство (устройство, включающее  в себя ВВ и СВ)	 ;  3000

17. Средство взрывания (электродетонатор, капсюль- детонатор, взрыватель за 1 шт., 
огнепроводные и электропроводные шнуры за 1 м.) за единицу

300

18. Штатный боеприпас (выстрелы к  артиллерийскому вооружению) 3000

19. Выстрел к РПГ 3000

20. Выстрел к подствольным и станковым гранатометам 2500

21. Ручная граната	 2500

22. Мина 1500

23. Патроны и боеприпасы к боевому стрелковому  оружию 15

24. Винтовка типа Мосина 15000

                                                                                                                   Пресс-служба ОМВД  РФ по району

(обращение  к родителям )

Оружие - выкуп

14 апрелалда тIобитIана Дагъистан республикаялъул Халкъияб Собраниялъул 
депутат ГIабдурахIман Камиловасул призазе гIоло тIадагьаб атлетикаялъул анцIила 
анкьабилеб кросс. Гьенив гIахьаллъана районалъул 12 школалдаса 130 цIалдохъан. 
ХIалуцарал къецазулъ гIахьаллъарал лъималаз бихьизабуна жидерго къуватги, 
тирилъиги ва бергьенлъиялде бугеб шавкъги. ПалхIасил, 400 м. манзилалда  
рекерун бергьана:

Ясал:1. ГъазимухIамадова ПатIимат (Къеди), 2. ИсмагIилова ПатIимат (ТIад
гьаквари), 3. ГIабдулхаликъова Хадижат (Гъоркьгьаквари).

600 м. 1. Сабигулаева ПатIимат (Къеди), 2. Сулейманова Салисат (ТIадгьаквари), 
3. КъурамухIамадова Аминат (Гъоркьгьаквари).

800 м. 1. Абакарова Муъминат (Агъвали), 2.  МуртазагIалиева Аминат (ТIад
гьаквари), 3. Абакарова ПатIимат  (Гьигьалъ).

1000 м. 1. Къурбанова Заира (Агъвали), 2.  ГIусманова Аминат (ТIадгьаквари), 
3.  ГIалиева Аминат (Гьигьалъ).

1500 м. 1. ХIасанова ПатIимат (Тиссиахикь), 2. Керимова Зульфия (Агъвали),  
3. Нурдинова ПатIимат (Эчеда).

Васал: 600 м. 1. ГIабдулжабаров ЛабазанхIажи (Гьигьалъ), 2. ГIалибахIарчиев 
МухIамад (Агъвали), 3. ГIабдусаламов МухIамад (Гъоркьгьаквари).

800 м. 1. ГIубайдулаев ШагIбан  (Хонохъ), 2. Сиражудинов Зайнудин (Агъ
вали), 3. Шахруханов ШапихIажи  (Гъоркьгьаквари).

1000 м. 1. Керимов Шамил (Гъоркьгьаквари ), 2.  Давлетбиев ГIиса (Агъвали), 
3. ЖабрагIилов Абубакар  (Силди).

1500 м. 1. ХIамзатов Мухаммад  (Агъвали), 2. Багьавдинов Сиражудин (ТIи
ссиахикь), 3.  МуртузагIалиев Шами (Гъоркьгьаквари).

3000 м. 1. Шаруханов Шагьрурамазан (ТIиссиахикь), 2. МухIамадкеримов 
МухIамадкерим (Гьигьалъ), 3. Хучбаров АхIмад (Силди).

ЧIаралъуса кIанцIи: 1. МукIумухIамадов ХIажияв (ТIиссиахикь), 2. ХIамзатов 
Мухаммад  (Агъвали), ИсмагIилов Салман (ТIадгьаквари).

ГамачI рехи: 1. Расулов МухIамадрасул (ТIиссиахикь), 2. Хучбаров АхIмад 
(Силди), 3. Федяев Шамил  (Хонохъ).

Гира рехи: 1. Расулов МухIамадрасул (ТIиссиахикь), 2. МухIамадов ГIумахан 
(Агъвали), 3. Мусалов Сажид (ТIадгьаквари).

Гира борхи: 1. ГIабдусаламов Абубакар (Эчеда), 2.МухIамадов Камало (Гьи
гьалъ), 3. МухIамадрасулов ХIажимурад (Хонохъ).

5000 м. (ригьалъухъ балагьичIого): 1. МухIамадов МухIамад (ТIадгьаквари), 2. 
МусамухIамадов Мурад (Гьигьалъ), 3. МухIамадов МухIамадгIали (ТIиссиахикь).

Къецазул хIасилалда 1 бакI Агъвали гимназиялъул командаялъе щвана, 2  бакI 
ТIиссиахикь  школалъе ва 3 бакI-Гьигьалъ школалъул командаялъе.

Бергьаразе ва призеразе кьуна грамотаби ва гIарцулал сайгъатал. Кросс 
гIуцIадго, киналго разияб хIалалда ана.

					   
                                                                           Шамил Сажидов 

 Бергьана къуватал ва тириял

19 апрелалъ къватIибе араб  «ЦIумадисезул гьаракь» газеталъул ункъаби-
леб гьумералда бахъараб «Фестиваль тIобитIана» абураб макъалаялда матема-
тикаялъул олимпиадаялда 2 бакI щварай КIванада школалъул цIалдохъан Са-
фия МухIамадовалъул цIар редакциялъул хIалтIухъан Зульфия  Сажидовалъул  
гIайибалдалъун гьоркьоб биччан буго. Гьарула тIасан лъугьаян.

ГъалатI ккун буго

О призыве граждан 
на действительную военную службу

Билет в будущее - 2019

В целях обеспечения эффективной занятости молодежи из числа 
выпускников общеобразовательных учреждений, оказания им содействия 
в профессиональном самоопределении, реализации индивидуального 
потенциала и ориентирования их на выбор профессии, пользующихся 
перспективным спросом на рынке труда, Центр занятости населения в 
районе с 22 по 30 апреля сего года проводит декаду профориентационных 
мероприятий для учащихся выпускных классов школ района «Билет в 
будущее - 2019».

                                                                        Патимат Бадрудинова


